Nafarroako Parlamentuko Mahaiak, 2013ko azaroaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea M.ª del Carmen Ochoa Canela andreak aurkeztutako galdera, 2014ko aurrekontuetan latxa arrazako ardia mantendu, berreskuratu eta bultzatzeko kontusail bat sartzeko asmoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Landa Garapeneko, Ingurumeneko eta Toki Administrazioko Batzordean izapidetzea.

Iruñean, 2013ko azaroaren 11n

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeko foru parlamentari Mari Carmen Ochoa Canelak, Legebiltzarreko Erregelamenduan ezarritakoaren babesean, Aslanaren egoerari buruzko ondoko galdera aurkeztu du, Landa Garapeneko kontseilariak kasuko batzordean ahoz erantzuteko:

Parlamentuak Aslanara egindako bisitan egiaztatu zen lagundu egin beharra dagoela latxa arraza autoktonoko ardia iraunarazi, berreskuratu eta sustatzeko.

Jaso dugun informazioaren arabera, beste autonomia erkidego batzuek beren LGPetan sartuko dituzte kasuko laguntzak, eta ardiak erditzeko unea orain denez eta abenduan 2014ko kanpainako esne-kontrolak hasten direnez, uste dugu hori baino lehenago jakin behar dutela ekonomikoki nola helduko dioten datorren kanpainari.

Aurten 60.00 euroko defizita izan dute, eta 2014rako, diru-laguntzarik ez badago, egoera are okerragoa izanen da, langile bat gutxiago daukatelako. Haien kalkuluen arabera, defizita 100.000 eurokoa izanen da, gutxi gorabehera.

Hori guztia dela-eta, hauxe galdetzen diogu arloko kontseilariari:

• Nafarroako Gobernuak ba al du asmorik kasuko kontusaila 2014ko aurrekontu berrietan sartzeko? Ezezkoan, ba al du asmorik 2014rako LGP berriaren kargura sartzeko?

Iruñean, 2013ko azaroaren 5ean

Foru parlamentaria: María Carmen Ochoa Canela

